
〈豫章戒伴甚嚴故有道人之語花香惱人政由愛著。愛既忘矣香復奚為色輕花更艶體弱香自永。樂天詩貴妃宛轉侍君側體弱不勝珠翠繁。東〉

〈坡茶䕷詩不妝艶已絶。無風香自逺。玉質金作裳棫樸詩。金玉其相。注相質也。文選。劉越石表曰。玉質幼彰。西京雜記上作黄鵠歌曰金為衣亏菊〉

〈為裳。山明風弄影選詩。山明望松雪。王介甫詩陂梅弄影爭先舞按文選舞鶴賦疊霜毛而弄影。又黄梅五首異色深宜晚。玉臺新咏。沈約芳〉

〈樹詩曰。氤氲非一香參差多異色。生香故觸人。石曼卿詩樂意相關禽對語。生香不斷樹交花樂天榴花詩香塵擬觸坐禪人。不施千點白宋玉登〉

〈徒子好色賦曰着粉則太白施朱則大赤。别作一家春。一家春見上注。舊鬢千絲白。老杜詩。人生不再好鬢髮白成絲新梅百葉黄老杜四松詩終〉

〈然棖撥損得吝千葉黄留花如有待。退之詩留花不發待郎歸迷國更須香。言其色自足迷國矣。尚何須香耶宋玉賦曰嫣然一笑。惑陽城迷下蔡〉

〈冉冉稍頭緑婷婷花下人東坡詩冉冉緑霧生人衣杜牧之詩豆蔲稍頭二月春元微之李姓行曰。玉顔婷婷街下立欲傳千里信暗折一枝春。見上〉

〈注。　黄裏含真意。退之燈花詩囊裏排金粟。蓋謂額間花鈿也。此借用。春容帶薄寒。趙師民詩。委地露花啼曉恨拂提烟柳弄春容。欲知誰稱面。劉〉

〈禹錫詩。綺李衣冠稱鬚面。按庾信蕩子賦曰。緑葉起衫。紅花宜面。遍揷一枝看。王維詩。遍插茱萸少一人。　花裏重重葉。釵頭點點黄。秪應報春信。〉

〈故作着人香。玉臺新咏徐君情詩草短猶通屧。梅香漸着人。李璧雁湖集賦黄香梅絶句八首。正月二十三作。時築樓居將就。　樹繞高花兀老蒼。〉

〈風流舊日漢黄香。雖非有意爭姸暖。豈是無心避雪霜。　春風一樹斬新開。盡日花邊轉幾回恠底玉顔含瘴色。謫仙曾住夜郎來。　剪蠟霜前色〉

〈太深何如萬萼占春陰。今朝懶不行花徑。揷遍銅彝供石林。　满園春物正關情。忽到梅邊眼倍明别有醉餘霞臉在大都風格盡飛瓊傍有紅梅〉

〈樹。　天留孤艶照青春横目何人觧識真。蒸栗𤥨成渠不愛。人間栀貌幾番新。　姑射僊人爾匹儕若為塗額效宫娃從來定償須平子速剪繁枝送〉

〈郡齋。　方琮分潤作幽姿。一點檀心說向誰。正使持來供鼎事。輸他雪外兩三枝。一種清香屬當家。将黄對白本非差胡床十日花前坐。看得樓〉

〈成管物華鶴山大全集李參政壁折贈黄香梅與八詠俱至。用韻以謝。黄雲冉冉曉蒼蒼閒倚平湖只自香。較似寒枝雖未至依然風韻挾氷霜。〉


〈　犀鎮簾惟風綽開。當庭恰似剪花回眉間一點看渾似笑領江南春信來。　露拂䉢薇不太深春風庭院晚陰陰來遲未入黄昏句。誰喚錢塘人〉

